
GJYKATA THEMELORE NE GJILAN - Departamenti i Pérgjithshém, Divizioni Civil,
gjyqgtari Berat Spahiu, duke vendosur né ¢éshtjen juridiko-civile té paditésit B.N nga Gjilani, rr.
“..”, p-n., t€ cilin sipas autorizimit e pérfagéson av. B.O nga Prishtina, kundér té paditurés T
SH.A., me seli né fshatin ..., K. e Graganicés, té cilén sipas autorizimit e pérfagéson av. Blerim
Halimi nga Prishtina, me objekt kontesti kompensimi i démit, pas mbajtjes sé seancés
gjyqésore, mé daté 18.03.2024, mori kété:

AKTVENDIM

I.Gjykata Themelore né Gjilan shpallet jokompetente né piképamje léndore pér vendosje né
kété céshtje dhe shkresat e késaj lénde i dérgohen Gjykatés Komerciale né Prishting, si
gjykaté kompetente.

I1.Ky Aktvendim éshté i plotfugishém ditén e pérpilimit, mé dt. 18.03.2024.

Arsyetim

Paditési B.N nga Gjilani, pérmes pérfagésuesit té tij me autorizim, av. B.O nga Prishtina, né
kété gjykaté ka ushtruar padi kundér té paditurés T SH.A., me seli né fshatin ..., K. e
Gracanicés, pér kompensimin e démit.

Gjykata, duke vepruar sipas detyrés zyrtare, vlerésoi se Gjykata Themelore né Gjilan éshté
jokompetente né piképamje léndore pér vendosje né kété ¢éshtje civile, ngase sipas Ligjit nr.
08/1-015 pér Gjykatén Komerciale, kontestet tregtare né mes té shogérive tregtare jané né
kompetencé té Gjykatés Komerciale.

Né nenin 2 té Ligjit pér Gjykatén Komerciale pércaktohet se “Ky ligj zbatohet ndaj té gjithé
personave juridiké dhe fiziké, vendoré dhe té huaj pérfshiré shogérité tregtare té pércaktuara
né Ligjin pér Shoqérité Tregtare né Republikén e Kosovés té cilét kané konteste tregtare
ndérmjet tyre”. Neni 4 i kétij ligji parasheh se “1.Té gjitha kontestet tregtare dhe konfliktet
administrative jané né kompetencé té Gjykatés Komerciale, si¢ pércaktohet me kété ligj”,
ndérsa né nenin 13 thuhet se “Gjykata Komerciale éshté kompetente pér té gjykuar, dhe ka
juridiksion ekskluziv pér té gjykuar, né Dhomat e Shkallés sé Paré dhe Dhomat e Shkallés sé
Dyté: 1.1. kontestet ndérmjet shogérive tregtare vendore dhe té huaja, si dhe kontestet

ndérmjet personave juridiké publiké dhe privat, né lidhje me ¢éshtjet e ndérsjella tregtare dhe
céshtje tjera mes tyre”.

Andaj, nga té lartcekurat, bazuar né nenet 19 dhe 29 té LPK-sé, u vendos si né dispozitiv té
kétij aktvendimi.

Gjyqtari
Berat Spahiu

Udhézim mbi mjetin juridik: Palét kané hequr doré nga e drejta e ankesés.

